ახალი კორონავირუსით გამოწვეულ და სხვა განსაკუთრებით საშიშ ინფექციებზე  ეფექტური რეაგირებისთვის, ა(ა)იპ ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრისთვის გამოყოფილი შენობის რეაბილიტაცია და საჭირო სამედიცინო  ინვენტარით და აპარატურით აჭღურვა
ჯანმრთელობის მსოფლიო ორგანიზაციის (ჯანმო) რეკომენდაციით, 2019 წლის დეკემბერში დაწყებული ახალი კორონავირუსით (SARS-CoV-2) გამოწვეული ინფექციის (COVID 19) პანდემიის შეკავებისთვის, ქვეყნებმა მაქსიმალური ძალისხმევა უნდა მიმართონ დაავადებაზე აქტიურ ზედამხედველობის, მისი ადრეული გამოვლენის, შემთხვევის მართვის, კონტაქტების კვლევის და იზოლაციის, ასევე ინფექციის გავრცელების პრევენციის ეფექტიან გახორციელებაზე. მით უფრო. რომ რომ ჯანმოს მონაცემებით, ჩინეთს გარეთ სიტუაცია მძიმდება, დასენიანება მკვეთრად იმატებს ევროპის რეგიონის ქვეყნებში. 
ახალი კორონავირუსის საეჭვო და/ან დადასტურებულ შემთხვევებზე და სხვა განსაკუთრებით საშიშ ინფექციებზე ეფექტური რეაგირების მზადყოფნისათვის, ქვეყნისთვის კრიტიკულად მნიშვნელოვანია ინფექციური დაავადებების მართვის თანამედროვე სტანდარტებით აღჭურვილი სამედიცინო დაწესებულების ფუნქციონირება. შესაბამისად, დღის წესრიგში დგას ა(ა)იპ ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრისთვის გამოყოფილი შენობის სწრაფი რეაბილიტაცია და საჭირო ინვენტარითა, თუ სამედიცინო მოწყობილობებით აჭღურვა. 
აღნიშნულის განხორციელების შედეგად, ქვეყანას ექნება განსაკუთრებით საშიში ინფექციური დაავადებების და პანდემიის ეფექტურად მართვისთვის საჭირო აპარატურით და ხელსაწყოებით აღჭურვილი სამედიცინო დაწესებულება, რომელიც შეძლებს ახალი კორონავირუსული და სხვა განსაკუთრებით საშიში ინფექციებით გამოწვეული ავადობისა და სიკვდილიანობის მაჩვენებლების შემცირებას და პაციენტთა დროული გამოჯანმრთელების ხელშეწყობას. 
ცენტრის შენობის რეაბილიტაციისა და საჭირო სამედიცინო აჭღურვილობის შეძენისთვის მსოფლიო ბანკის მიერ შემოთავაზებულია რამდენიმე გზა:
1) სხვადასხვა ქვეყნებისთვის მსოფლიო ბანკის მხარდაჭერის პროექტი COVID-19-ის საპასუხო ღონისძიებების დაფინანსებაში, რომელიც სხვა შემოთავაზებულ აქტივობებთან ერთად მოიცავს შერჩეული სამედიცინო დაწესებულებების რეაბილიტაციასა და აღჭურვას პანდემიების დროს კრიტიკულად აუცილებელი სამედიცინო სერვისების მიწოდებისა და სამედიცინო სერვისებზე გაზრდილი მოთხოვნების დასაკმაყოფილებლად; ისევე როგორც საავადმყოფოსშიდა ინფექციების კონტროლის ღონისძიებების და სისხლის გადასხმის სამსახურების შესაძლებლობის გაძლიერებას. მსოფლიო ბანკის მიერ ქვეყნისთვის შესაძლებელია 20 მლნ დოლარამდე კრედიტის გამოყოფა კორონაპირუსის საპასუხო ქმედებების განსახორციელებლად მიმართვიდან 2 კვირაში, პირველი წლის საპროცენტო მომსახურების გადახდის გარეშე;
2) მსოფლიო ბანკის ცენტრალური სარეზერვოს ფონდის (CPF lending envelop) საკრედიტო პაკეტით სახსრების მობილიზება (არ არის დაზუსტებული საპროცენტო განაკვეთი და ხანგრძლივობა);
3) სამინისტროს მიერ მსოფლიო ბანკის, როგორც შემსყიდველი აგენტის, გამოყენება სამედიცინო აჭღურვილობის გლობალურ მიმწოდებლებთან ურთიერთობისთვის.  

